
Նախաբան

Բուրավետ ծառատեսակները ոչ միայն փոշեպաշտ­
պան, ծխապաշտպան, աղմկապաշտպան և գեղագի­
տական նշանակություն ունեն, այլև այգիներ են §բե­
րում¦ մեծ թվով փոշոտող միջատներ՝ նպաստելով այլ 
բուսատեսակների կենսաբանական գործընթացներին: 

Վերջին տարիներին կլիմայի գլոբալ փոփոխություն­
ները, լայնամասշտաբ քաղաքաշինությունը, ինչպես 
նաև կանաչապատման գոտիներ ներմուծված բուրա­
վետ նոր ծառատեսակները (Մագնոլիա` Magnolia, Սա­
կուրա` P. serrulata, և այլն) նպաստում են այգիներում 
վնասատուների նոր տեսակների տարածմանը:  

Դիլիջանի ֆաունայի համար ֆիտոֆագ միջատների 
չորս նոր տեսակների, այդ թվում՝ ակացիայի գալամլա­
կի (Obolodiplosis robiniae, Haldeman, 1847, Diptera: 
Cecidomyiidae) և ակացիայի սղոցողի (Euura tibialis, 

Newman, 1837, Hymenoptera: Tenthredinidae) մասին 
առաջին անգամ հիշատակել է Ա.Ի. Գուբինը (A.I. Gubin, 
2021): 

Մեր հետազոտություններով նույնպես հաստատվել 
է կեղծ ակացիաներին (Robinia pseudoacacia) զգալի 
վնաս պատճառող այս վնասատուների առկայությունը 
Երևանի տարբեր զբոսայգիներում։ Ընդ որում՝ բուրա­
վետ ծառատեսակների վնասատու միջատներից է նաև 
Հայաստանում աստիճանաբար տարածվող շագանա­
կագույն մարմարյա մլուկը (Halyomorpha halys, Stal, 
1855, Hemiptera։ Pentatomidae)։

Նյութը և մեթոդները

2020-2021 թվականներին հետազոտության են են­
թարկվել Երևանի տարբեր կանաչապատ գոտիներում 

Երևանի զբոսայգիներում և պուրակներում իրականացված հետազո­
տությունների համաձայն՝ ակացիայի  գալամլակի (Obolodiplosis robiniae), 
ակացիայի սղոցողի (Euura tibialis) և շագանակագույն մարմարյա մլուկի 
(Halyomorpha halys) կենսագործունեության արդյունքում բուրավետ 
ծառատեսակների աճը և զարգացումը դանդաղում են, դրանք կորցնում 
են նաև արտաքին գեղազարդային տեսքը: Բացի այդ՝ նպաստավոր 
պայմաններ են ստեղծվում այլ վնասատուների զարգացման համար: 

Ըստ փորձերի արդյունքների՝ BT մանրէաբանական պատրաստուկների 
նշված շտամները բավական արդյունավետ են, ուստի դրանք կարելի 
է կիրառել  E. tibialis-ի,  O. robiniae-ի և H. halys-ի դեմ նախատեսվող 
կենսաբանական և ինտեգրացված պայքարում:

Բանալի բառեր՝
ակացիայի գալամլակ, 
ակացիայի սղոցող, 
մարմարյա մլուկ, 
Bacillus thuringiensis, 
կենսաբանական պայքար

կից մինչև հուլիսի սկիզբ, իսկ երրորդ սերնդինը՝ հուլիսի 
երկրորդ կեսից մինչև օգոստոսի վերջ։ Առաջին երկու 
սերունդների թրթուրներն առավել բազմաքանակ են։ 

Մեկ պարզ տերևի վրա դիտվում է 1-2, հազվադեպ՝            
3-5 գալ: Գալերը գոյանում են հիմնականում տերևա­
թիթեղի հիմքին մոտ, իսկ յուրաքանչյուր գալում  զար­
գանում է 1-3 առանձնյակ։ 

Ըստ սաղարթի հարկայնության՝ գալերի առաջացու­
մը թույլ է արտահայտված (աղ. 1): Որոշակի ինտենսի­
վություն նկատվում է սաղարթի ստորին հարկերում, 
ինչը հիմնականում պայմանավորված է լուսավորութ­
յան աստիճանով և առավել ինտենսիվ է սաղարթի 
ստվերային կողմում:

E. tibialis հայտնաբերվել է Ավան և Դավթաշեն 
վարչական շրջաններում գտնվող զբոսայգիներում։ 
Նպաստավոր պայմանների դեպքում այս վնասատուն 
կարող է միչև երեք սերունդ տալ (D.V. Alford, 2012): 

մեր կողմից հաշվառված բուրավետ ծառատեսակները 
և դրանց վնասատուները: Հետազոտվել է ծառերի ողջ 
սաղարթը, գրանցվել և հավաքվել են հայտնաբերված 
բոլոր ֆիտոֆագերը (մորֆոլոգիական զարգացման 
տարբեր փուլերում), որոշվել են դրանց վնասի բնույ­
թը և զարգացման առանձնահատկությունները: Վաղ 
գարնանը հետազոտվող ծառերի բնի վրա՝ գետնից 
0,5 մ բարձրությամբ փաթաթվել են սոսնձող գոտի­
ներ: Կիրառվել են նաև լուսաթակարդներ: Վնասատուի 
նախահասուն փուլերը (թրթուրներ, հարսնյակներ) 
տեղափոխվել են ԳԱԱ Կենդանաբանության և հիդ­
րոէկոլոգիայի գիտական կենտրոնի բնահողի կենդա­
նաբանության և միջատաբանության լաբորատորիա, 
պահվել մինչև զարգացման հասուն փուլը: Տեսակա­
յին կազմը որոշելուց հետո միջատները պահվել են               
70 %-անոց էթիլ սպիրտում: Հետազոտությունները կա­
տարվել են 5-10 օր պարբերականությամբ։ 

Ըստ սաղարթի հարկայնության՝ O. robiniae-ի վարա­
կի աստիճանը որոշվել է Օ.Վ. Անտյուխովայի առաջար­
կած մեթոդներով (О.В. Антюхова, 2010)։ 

Կենսաբանական պատրաստուկների ազդեցությունն 
ուսումնասիրելու նպատակով ծառերի վրայից հավաք­
ված վնասատուները նույն օրը տեղափոխվել են ՀՀ ԳԱԱ 
§Հայկենսատեխնոլոգիա¦ գիտաարտադրական կենտ­
րոնի Մանրէների ավանդադրման կենտրոն, տեղադրվել 
Պետրիի ստերիլ թասիկների մեջ և կերակրվել Bacillus 
thuringiensis (BT) մանրէների տարբեր շտամներով  վա­
րակված տերևներով ու ծաղիկներով: Բակտերիաների 
պատրաստուկների կենսաբանական ակտիվությունը 
գնահատվել է ֆիտոֆագ միջատների մահացության 
(LD) աստիճանով (Л.И. Прищепа и др., 2008):

Արդյունքները և վերլուծությունը

Հետազոտությունների ընթացքում O. robiniae հայտնա­
բերվել է Երևանի Ավան վարչական շրջանում գտնվող 
§Նոր այգի¦ զբոսայգում աճող կեղծ ակացիաների   
(R. pseudoacacia) վրա: Առավել վարակվածություն դիտ­
վել է երիտասարդ ծառերի մոտ։ Այս վնասատուի էգերը 
ձվադրում են տերևաթիթեղի ստորին մակերեսի եզրե­
րին: Այդ հատվածում տերևը փոքր-ինչ ոլորվում է, և 
աստիճանաբար գոյանում է գալ: Թրթուրի հասունաց­
մանը զուգահեռ գալը խոշորանում և ստանում է դեղին 
երանգ, իսկ թրթուրի զարգացումից հետո տերևը չորա­
նում և ընկնում է։ 

Հարկ է նշել, որ թրթուրն ունի զարգացման երեք հա­
սակ (B. Molnár, 2009, О.В. Синчук и др., 2018): Ձմեռա­
յին սերնդի թրթուրները զարգացման ավարտից հետո, 
դուրս գալով գալից, ընկնում են հողի մեջ և հարսնյա­
կավորվում: Երևանի կլիմայական պայմաններում O. 
robiniae-ն տալիս է երեք սերունդ։ Առաջին սերնդի զար­
գացումը տևում է մայիսից մինչև հունիսի սկիզբ, երկ­
րորդ սերնդի զարգացումը՝ հունիսի առաջին տասնօրյա­

Աղյուսակ 1. O. robiniae-ի կողմից գալերի առաջացումն 
ըստ Robinia pseudoacacia-ի սաղարթի 
հարկայնության (2020-2021 թթ.)*

2020

ստորին 
հարկ

150

62 53,3

միջին 
հարկ

50 33,3

վերին 
հարկ

45 30,0

2021

ստորին 
հարկ

150

64 44,6

միջին 
հարկ

53 35,3

վերին 
հարկ

49 32,6

*Կազմվել է հեղինակի կողմից:

E. tibialis-ն ակտիվանում է գարնան վերջից մինչև 
ամառվա վերջ։ Ձվադրում է հիմնականում երիտասարդ 
ընձյուղների տերևների վրա։ Մի քանի օրից ձվե­
րից դուրս եկող թրթուրները սնվում են տերևներով։ 
Սնումն առավել ակտիվանում է 30 0C ջերմաստիճանի 
պայմաններում: 

Այգու խոնավ հատվածներում վարակվածության 
ինտենսիվությունն ավելի բարձր է։ Ինտենսիվ սնվելուց 
հետո թրթուրները թափանցում են հող և հարսնյակա­
վորվում։ Հասուն առանձնյակները դուրս են գալիս 2-3 
շաբաթից։ Գերվարակվածության դեպքում ծառերի 
աճը դանդաղում է, դրանք կորցնում են գեղագիտական 
տեսքը: Պարզ տերևի վրա դիտվում է մինչև 4, իսկ երի­
տասարդ բարդ տերևի վրա՝ 10 վնասատու:

Շագանակագույն մարմարյա մլուկը (H. halys) հայտ­
նաբերվել է Կոմիտասի անվան զբոսայգում տնկված 
Հուդայի ծառի (Cercis siliquastrum) և Վահան Զա­
տիկյանի անվան զբոսայգում աճող Սոֆորա ճապո­
նական (Styphnolóbium japónicum) ծառերի վրա։ 

H. halys-ը պոլիֆագ վնասատու է, սնվում է 49 ընտանիքի 
պատկանող բույսերով (С. Duthie, 2012)։ Հասուն 
առանձնյակները դուրս են գալիս մայիսին։ Զուգավո­
րումից հետո էգը ձվադրում է (20-30 ձու) տերևաթիթեղի 
ստորին մակերեսին (T.C. Leskey,  2011, С. Duthie, 2012): 
Սակայն մեր հետազոտությունների ժամանակ կույտերով 
ձվեր նկատվել են նաև տերևաթիթեղի վերին մակերեսին։ 
Թրթուրներն ունեն զարգացման հինգ հասակ (ht­tps://
www.mpi.govt.nz, https://xn----8sbalgtaqconcpuji4ai0e.xn--
p1ai/sites/ default/files/cc)։      

Վարակված տերևները գունաթափվում են, ենթարկ­
վում նեկրոզի, դրանց վրա գոյանում են քլորոտիկ բծեր։  

BT մանրէների տարբեր շտամների պատրաստուկները 
կիրառվում են բույսերի կենսաբանական պաշտպա­
նության գործում: Վնասատուների դեմ բակտերիանե­
րի պատրաստուկներ կիրառելու համար անհրաժեշտ է 
գնահատել ֆիտոֆագերի զգայունությունը պատրաս­

Նկ. 1. Bacillus thuringiensis  22-91 շտա­
մի փորձարկումը մարմարյա 

մլուկի վրա (H. halys):

տուկների տարբեր շտամների նկատմամբ և կարգավո­
րել դրանց օպտիմալ չափաբաժինը: 

Լաբորատորիայում Պետրիի թասերի մեջ առանձնաց­
վել է յուրաքանչյուր տեսակի 10-ական միջատ, և դրանց 
զարգացման համար ապահովվել են նպաստավոր պայ­
մաններ՝ անհրաժեշտ խոնավություն և ջերմություն (նկ. 1)։ 

Բոլոր շտամները կիրառվել են 1 մլ-ում 14 մլն սպոր 
նորմայով՝ երեք կրկնողությամբ։ BT-ն արհեստական 
սննդամիջավայրում աճեցվել է 2-3 օր, որից հետո կի­
րառվել վնասատուների դեմ։ 

Բակտերիաների շտամների փորձարկման արդյունք­
ները ներկայացված են աղյուսակ 2-ում։

Աղյուսակ 2-ի և նկար 2-ի տվյալների համաձայն՝ փոր­
ձարկված շտամներից առավել բարձր ազդեցություն 
ցուցաբերել է 26-70-ը: Այսպես՝ E. tibialis-ի դեպքում 
գրանցվել է 100 %, O. robiniae-ի և H. halys-ի դեպքում՝ 
համապատասխանաբար 83,3  և 96,6 % մահացութ­
յուն: Համեմատաբար ցածր ազդեցություն է գործել                   
26-80  շտամը. E. tibialis-ի դեպքում մահացությունը 
կազմել է 76,6, O. robiniae-ի և H. halys-ի դեպքում՝ 70 %: 

Պատրաստուկների ազդեցությունը նկատվել է կիրառ­
ման արդեն երկրորդ օրը. մահացած վնասատուները 
ստացել են սև գույն (նկ. 3)։

BT-ի վրա հիմնված պատրաստուկներն ունեն ազդե­
ցության լայն սպեկտր: Բյուրեղային բակտերիաների 
տեխնոլոգիական կիրառումը հեռանկարային է, քանի 
որ դրանց հիման վրա մշակված են մանրէաբանական 
պատրաստուկների ընտրության և արդյունաբերական 
արտադրության մի շարք մեթոդներ:

Նկ. 2. Bacillus thuringiensis  պատրաստուկի շտամների ազդեցությունը ֆիտոֆագերի 
վրա (կազմվել է հեղինակի կողմից):

Աղյուսակ 2. Բուրավետ ծառերի վնասատուների դեմ 
կիրառվող BT պատրաստուկի տարբեր 
շտամների ազդեցությունը

Փորձարկման 
տարբերակներ

Ակացիայի սղոցող (E. tibialis)

B. thuringiensis,            
26-70 շտամ

30

28 2 100

B. thuringiensis,           
22-91  շտամ

27 1
93,3

B. thuringiensis,           
27-28  շտամ

20 6
86,6

B. thuringiensis,           
26-80  շտամ

18 5
76,6

B. thuringiensis,              
24-91 շտամ

20 5
83,3

Ստուգիչ 30 - - -

Ակացիայի գալամլակ (O. robiniae)

B. thuringiensis, 
26-70 շտամ

30

25
- 83,3

B. thuringiensis, 
22-91  շտամ

21
4 83,3

B. thuringiensis, 
27-28  շտամ

21
3 80

B. thuringiensis, 
26-80  շտամ

19
2 70

B. thuringiensis, 
24-91 շտամ

22
1 76,6

Ստուգիչ 30 - - -

Շագանակագույն մարմարյա մլուկ (H. halys)

B. thuringiensis, 
26-70 շտամ

30

15
14 96,6

B. thuringiensis, 
22-91  շտամ

11
12 76,6

B. thuringiensis, 
27-28  շտամ

13
11 80

B. thuringiensis, 
26-80  շտամ

15
6 70

B. thuringiensis, 
24-91 շտամ

14
8 73,3

Ստուգիչ 30 - - -

*Կազմվել է հեղինակի կողմից:

Եզրակացություն

Երևանի զբոսայգիներում և պուրակներում տարած­
ված O. robiniae, E. tibialis և H. halys վնասատունե­
րի կենսագործունեության արդյունքում դանդաղում 
են բուրավետ ծառերի աճը և զարգացումը, նվազում 
է բույսի դիմադրողականությունը, ինչը նպաստավոր 
պայմաններ է ստեղծում երկրորդային վնասատունե­
րի զարգացման համար: Միաժամանակ այդ ծառատե­
սակները կորցնում են գեղազարդային տեսքը։ 

Պատրաստուկի տարբեր շտամների լաբորատոր փոր­
ձարկումների արդյունքում BT 26-70 շտամը նշված երեք 
վնասատուների դեմ ցուցաբերել է առավել բարձր արդ­
յունավետություն. E. tibialis-ի դեպքում մահացությու­
նը կազմել է 100 %, O. robiniae-ի և H. halys-ի դեպքում՝ 
համապատասխանաբար 83,3 և 96,6 %։ Միջատների 
մահացություն է գրանցվել պատրաստուկի կիրառման 
երկրորդ օրը։ 

Ըստ փորձերի արդյունքների՝ BT մանրէաբանական 
պատրաստուկների նշված շտամները բավական արդ­
յունավետ են: Դրանք կարելի է կիրառել  E. tibialis-ի,              
O. robiniae-ի և H. halys-ի դեմ նախատեսվող կենսաբա­
նական և ինտեգրացված պայքարում:

Նկ. 3. Bacillus thuringiensis պատրաստուկի ազդեցությամբ 

սևացած E. tibialis-ի թրթուրներ:

Несколько новых вредителей душистых пород деревьев в парках Еревана:                                    
меры биологической борьбы против них

А.О. Бабаян
Национальный аграрный университет Армении
Ключевые слова: акационная галлица, акационный пилильщик, мраморный клоп, Bacillus thuringiensis, 
биологическая борьба

А н н о т а ц и я .  Согласно исследованиям, проведенным в парках и садах Еревана, в результате жизнедеятель
ности акационной галлицы (Obolodiplosis robiniae), акационного пилильщика (Euura tibialis) и коричневого 
мраморного клопа (Halyomorpha halys), рост и развитие душистых пород деревьев замедляется, они теряют свою 
внешнюю декоративную привлекательность. Кроме того были созданы благоприятные условия для развития 
других вредителей.

Согласно лабораторным исследованиям различных штаммов препарата BT, наиболее высокиие результаты 
показал штамм BT 26-70. В случае E. Tibialis - а смертность составляет 100 %, а в случаях O. Robiniae и H. Halys 
соответственно - 83,3 и 96,6 %.

Several New Pests of Fragrant Tree Species in Yerevan Parks: Biological Control Measures

A.H. Babayan
Armenian National Agrarian University
Keywords: black locust gall midge (Obolodiplosis robiniae), sawflies (Euura tibialis), brown marmorated stink bug 
(Halyomorpha halys), Bacillus thuringiensis, biological control 

A b s t a c t .  According to the investigations conducted in the Yerevan parks and public gardens, the growth and 
development of the fragrant tree species are retarded due to the life activity of Obolodiplosis robiniae (black locust gall 
midge), Euura tibialis (sawflies) and Halyomorpha halys (brown marmorated stink bug); they also lose their decorative 
appearance. Besides, favorable conditions are created for the development of other pests.

The results of trials have indicated that the mentioned strains of BT microbiological preparation are rather effective, and 
hence can be applied in the planned and integrated struggle against E. tibialis, O. robiniae and H. halys.

